
Зейін туралы жалпы ұғым
     Зейін — адам 

санасының белгілі бір 
затқа бағыттала 
тұрақталуын көрсететін 
құбылыс. Дəлірек  
айтқанда, зейін дегеніміз 
айналадағы 
объектілердің ішінен  
керектісін  бөліп алып, 
соған  психикалық  
əрекетімізді тұрақтата  
алу.



⚫ Адамға тəн əрекеттің кез 
келген түрінде зейін орын 
алмаса, оның нəтижелі болуы 
қиын. Орыс педагогикасының 
атасы К.Д.Ушинский 
(1824-1870) зейіннің маңызын 
былайша көрсеткен еді. «Зейін 
адам санасынан қорытылып 
өтетін барлық ойды 
аңғартатын, адам жанының 
жалғыз ғана есігі болып 
табылады, демек, бұл есікке 
ілімнің бірде-бір сөзі соқпай 
өте алмайды, егер де ол 
соқпай өтсе, онда баланың 
санасында ештеңе де 
қалмайды».



⚫ Зейіннің физиологиялық 
негіздерін И.П.Павлов ашқан 
жүйке процестерінің  өзара 
индукция заңына байланысты 
түсінуге болады.

⚫ И.П.Павлов, егер ми қабығының 
бір алабында қозу процесі пайда 
болса, осымен байланысты қалған 
алаптарында тежелу процестері 
пайда болатындығын айтқан. 
Мəселен, адам бар ойымен іске 
қызу берілсе, басқа нəрселер 
туралы жөнді ойлай алмайды. 
Осы кезде мидың бір алабында 
күшті процесі болып жатады да, 
айналасындағы алаптарда тежелу 
болады (теріс индукция заңы).



⚫ Зейіннің  физиологиялық  негіздерін  орыс 
физиологы, академик А.А.Ухтомскийдің 
(1875-1942) доминанта теориясы бойынша да 
жақсы түсінуге болады.

⚫ Сыртқы дүниенің көптеген тітіркендіргіштерінің 
ішінде біреуі миға көбірек əсер етеді де, мидың бір 
алабын қаттырақ, күштірек қоздырады, осындай 
алапты  доминанта  деп атаған. Мидың осы күшті 
қозғыш алабы қалған алаптардағы əлсіз қозу 
процестерін өзіне тартып алып отырады. Осыдан 
мидың күшті қозған алабы онан бетер күшейеді. 



Зейіннің түрлері
⚫ Адамдардьщ зейіні ырықты, ырықсыз  

жəне үйреншікті   болып үшке бөлінеді.

⚫ Сыртқы дүниенің кез келген объектілері кейде ырықсыз-ақ 
біздің  назарымызды өзіне тартады. Мəселен, көшемен 
кетіп бара жатқан адамның бояулы афишаға көзі түссе, оған 
мойнын бұрады не милиционердің ысқырығына жалт 
қарайды т. б.  Адам өмірінде ырықсыз зейін елеулі орын 
алады. Зейіннің бұл түрі əсіресе жас балаларда жиі 
кездеседі. Өйткені балалық дəуірде адамның күрделі іс-
əрекеттері (оқу,еңбек т.б.) белгілі жүйеге келе қоймайды да, 
осының нəтижесінде оның психикасы өте нəзік, түрлі 
сыртқы əсерге берілгіш келеді.



⚫ Ырықсыз зейін физиологиялық 
тұрғыдан барлау (ориентировочный) рефлексінің 
жемісі болып табылады. Зейіннің бұл түрі жануарлар 
мен адамдардың сыртқы ортамен байланысында үлкен 
роль атқарады. Ырықсыз зейін кез келген 
тітіркендіргіш арқылы пайда бола бермейді. Ырықсыз 
зейіннің көрінуіне төмендегі жағдайлар себеп болады:

⚫ а) күшті тітіркендіргіштер (көзді аштырмайтын жарық, 
қанық бояулы заттар, қатты дауыс, мұрын жаратын иіс 
т. б.), заттар мен құбылыстардың жаңалығы мен 
қозғалысы (мəселен, адамның үстіндегі киімінің 
өзгеруі, дыбыстың, жарықтың артуы не кемуі т. б.);

⚫ ə) адамның сыртқы дүниедегі объектілерге қатынас 
жасауының дəрежесі (қызығу, қажетсіну, көңіл күйінің 
хош болуы) ырықсыз зейіннің тууына жақсы əсер 
етеді.



⚫ Адамның ырықты зейіні əрекетті саналы 
түрде белгілі ерік күшін жұмсау арқылы 
орындалуынан көрінеді. Ырықты зейінде 
белгілі бір мақсат қойып, объектіге ерекше 
зер салып отыру көзделеді, ол жұмыстың 
басынан аяғына дейін ерік-жігерді сарқа 
жұмсауды талап етеді. Ырықты зейін 
мынандай ерекшеліктермен сипатталады:

⚫ 1) Қандай болмасын бір əрекеттің талабына 
сай зейінді бағындыра алу үшін іс-əрекетке 
тікелей кірісу қажет.

⚫ 2)   Үйреншікті  жұмыс  жағдайын жасап  
алып, алаңдататын нəрселерден бойды 
аулақтатқан жөн.

⚫ 3)  Орындалатын істің мəнісін, маңызын 
түсіну үшін білімге шын ықыласпен берілген 
дұрыс.

⚫ 4)  Түрлі қолайсыз жағдайларда да  жұмыс  
істеуге машықтану.  Мəселен, көңілді алаң 
қылатын бөгде тітіркендіргіштердің (айқай-
шу, тарсыл-гүрсілдерде де) əсеріне берілмей 
жұмыс істей беру.  Бұл зейінді 
шынықтырудың,  оны мықты жəне шыдамды 
етіп тəрбиелеудің ең жақсы жолы болып 
табылады.



⚫ Үйреншікті   зейін — адамға табиғи сіңісіп кеткен, арнайы 
күш жұмсамай-ақ орындалатын зейін. Мəселен, бала оқуға 
төселсе, бұл оның тұрақты əдетіне айналса, оның зейіні де 
үйреншікті бола бастайды. Қандай нəрсеге болса да 
үйреніп, жаттығып алған соң, адамның іс-əрекеті 
дағдысына айналады. Үйреншікті зейіннің де табиғаты 
осыған ұқсас. Өйткені үйреншікті зейін ырықты зейіннен 
дамып қалыптасады. Зейіннің қай түрі болмасын іс-
əрекеттен нəтиже шығаруға бағытталады. Егер адам 
жұмысқа өздігінен беріліп істесе, ырықсыз зейіні көрінеді. 
Бірақ ұзақ жұмысты тікелей қызығып істей беру де оңай 
емес. Мұндай жағдайда ырықты зейінге орын беріледі. 
Ылғи ырықты зейінмен жұмыс істеу де адамды қажытып 
шаршатады. Сондықтан адам жұмысты зейіннің осы екі 
түрін қатынастыра отырып, үйреншікті зейінмен істеуді 
əдетке айналдыруы қажет.



Зейіннің негізгі қасиеттері

Тұрақты
лық

Аударыл
у

Көлемі
Алаң 

болушы
лық

Бөлінуші
лік



⚫ Адамның зейіні бір объектіге немесе бір жұмысқа 
ұзағырақ тұрақтай алса, оны зейіннің 
тұрақтылығыдейді. Мысалы, өндіріс озатының не 
хирург дəрігердің жұмыс үстіндегі зейінін осыған 
жатқызуға болады.

⚫ Зейінді бір жерге тұрақтатып, жинақтап алу арқасында 
адам істеп отырған ісін тереңінен түсініп, оның əр түрлі 
байланыстарын анықтайды. Зейінді тұрақтата алушылық 
саналы əрекетке өзіңді жеге алудың басты бір белгісі 
болып табылады.

⚫ Зейіннің осы қасиетінің оқу процесінде маңызы зор. 
Сабақ үстінде баланың назарын көп нəрсеге аудармай, 
басты бір нəрсеге не белгілі бір əрекетке ғана аударып, 
оған тұрақтатып əдеттендіру керек. Сонда ғана бала 
есейген кезде үлкендердің көмегінсіз-ақ зейінін тиісті 
объектіге жинақтай алатын болады.



⚫ Зейіннің аударылуыдеп бір объектіден екінші объектіге 
назарымызды көшіруді айтады. Физиологиялық тұрғыдан 
мидағы оптималдық қозудың ауысуы. Зейінді тез аудара білу 
қабілеті көбінесе жүйке процестерінің өзгермелілігіне 
байланысты. Кейбір адамдар бір жұмыстың түрінен екінші 
бір жұмысқа жеңіл көшеді, зейін қойып жаңа жұмысты тез 
меңгеріп кетеді. Бұл икемді, оңтайлы зейіннің көрінісі. 
Екінші біреудің зейіні, керісінше, басқа объектіге 
қиындықпен ауысады. Мектеп жағдайында балалардың 
зейінін бір пəннен екінші пəнге, бағдарламаның бір 
бөлімінен екінші бөліміне, жұмыстың бір түрінен (үй 
тапсырмаларын сұрау) екінші түріне (жаңа сабақты тыңдау 
кезі) үнемі аударып отыруға тура келеді. Зейінді аудара алу 
оқушының ерік сапалары біраз дамыған кезде, əсіресе оқу 
материалдарын түсінген жəне оларды ұмытпайтындай етіп 
меңгерген жағдайда ғана мүмкін болады.



⚫ Адам санасының бір мезгілде бірнеше əрекетті атқара білу 
мүмкіншілігін  зейіннің бөлінушілігі дейді. Адам зейінін екі-үш 
нəрсеге бөле алады.

⚫ Зейінді бір уақытта түрлі объектіге бөлуге болатындығын арнаулы 
зерттеулер көрсетіп отыр. Мəселен, оқушылар өздері есеп 
шығарады, сонымен қатар осы кезде басқа оқушының тақтаға 
шығарған есебін бақылайды, оның сөзін тыңдайды т. б. 
Студенттер бір мезгіл ішінде лекция тыңдайды, түсінгенін жазып 
отырады кітап оқып отырып, конспект жазады. Еңбек процесінде 
зейін бөлінуінің маңызы бəрінен де зор. Зейінді бөлудің 
физиологиялық негіздері жөнінде И. П. Павлов былай дейді: «…біз 
бір іспен, бір оймен айналыса жүріп, өзіміз əдеттеніп кеткен тағы 
басқа бір істі істей жүреміз, яғни сыртқы тежелу механизмі 
бойынша, ми сыңарларының тежелудегі бөлімдерімен, қызмет 
істейміз, өйткені біздің басты ісімізбен байланысты ми 
сыңарларының пункті бұл кезде қатты қозуда болады».



⚫ Зейіннің көлемі  деп бір уақыттың ішінде оның қамтитын, 
объектілерінің санын айтады. Зейін көлемін анықтауға 
байланысты жасалған тəжірибелер тахистаскоп деген 
аспаппен тексеріледі. Адам бір мезгілде (секундтың 1/10 
бөлігінде) орта есеппен əр түрлі 5—9 əріпті қамти 
алатынын, 12—14 əріптен тұратын мағынасы бар сөзді де 
осы мерзімде қамтитынын көрсетіп отыр. Мектеп 
оқушыларының, əсіресе, бастауыш сынып оқушыларының 
зейін көлемі ересек адамдардың зейін көлемдеріне 
қарағанда шағын болады, сондықтан да оқушыларға бір 
мезгілде сан жөнінде де, сапа жөнінде де белгілі зейін 
көлемінен артық мөлшерде материал беруге болмайды. 
Бірден біраз нəрсені қамти алатын зейінді көлемі кең зейін    
дейді де, объектілерді жөндеп қамти алмайтын зейінді 
көлемі   тар зейін дейді.



⚫ Алаң болушылық деп белгілі бір объектіге саналы 
түрде зейінді ұйымдастыра алмаушылықты айтады. Əр 
нəрсеге ауып кете беретін жаңғалақ адамдардың зейіні 
көбінесе осындай болады. Алаң болушылық сондай-ақ 
адам қатты шаршап, болдырған кезде де жиі кездеседі. 
Мұндай жағдайда оның миында біркелкі тұрақты қозу 
алабы жасалынбайды, қозу мен тежелу процестері бір-
бірімен алмасуы тəртіппен жүріп отырмайды. Зейіннің 
осы қасиеті адам психологиясынан тұрақты орын алса, 
оған берекелі əрекет ету қиынға соғады.



Глоссарий
⚫ Доминанта – басымдылық көрсететін белгі. 

Доминанта - универсальный общебиологический 
принцип, лежащий в основе активности всех 
живых систем.

    Dominants - activity of all living systems
⚫ Тахистоскоп – қысқа уақытта көру стимулдарын 

көрсете алатын аспап.
    Тахистоскоп – аппарат-экспонатор зрительных 

объектов
    Tachistoscope – the apparatus of visual objects.



⚫ Феномен – сезім мүшелерінің көмегімен түйсінілетін 
құбылыс

    Феномен – термин, в общем смысле означающий 
явление, данное в чувственном созерцаний.

    The phenomenon – the term given in sensuous intuition.
⚫ Рефлекс – ағзаның ішкі жəне сыртқы тітіркендіргіштер 

əсеріне жүйке жүйесі арқылы жауап қайтару.
   Рефлекс – реакция живого организма на раздражитель, 

проходящая с участием нервной сестемы. 
    Reflex - the reaction of a living organism to a stimulus 

passing with nervous system. 



⚫ Апперцепция – латынның "апперцептио" деген сөзінен 
алынған. Қазақша "қабылдауға қосымша" деген 
мағынаны білдіреді.

    Апперцепция - одно из свойств психики человека, 
выражающееся в обусловленности восприятия 
предметов и явлений внешнего мира. 

    Apperception - expresses the perception of objects and 
phenomena of the external world.


